
CONVENIO DE COLABORACION ENTRE A CONSELLERIA DE CULTURA, EDUCACION E
UNIVERSIDADE E O COLEXIO OFICIAL DE QUIMICOS DE GALICIA, PARA A ORGANIZACION E
DESENVOLVEMENTO DA OLIMPIADA DE QUIMICA E PARA O SEU RECONECEMENTO COMO
ACTIVIDADE DE INNOVACION EDUCATIVA

Santiago de Compostela, 7 de junio de 2021

REUNIDOS

Dunha parte, D. Roman Rodriguez Gonzalez, conselleiro de Cultura, Educacion e Universidade (en diante, a
Conselleria), que actia en virtude das facultades atribuidas no artigo 34 da Lei 1/1983, do 22 de febreiro,
reguladora da Xunta e da stia Presidencia, de acordo co seu nomeamento polo Decreto 112/2020, do 6 de
setembro, e no das atribucions que lle confire o Decreto 198/2020, do 20 de novembro (DOG n°® 242, do 1 de

decembro), polo que se establece a estrutura organica da Conselleria de Cultura, Educacion e Universidade.

E doutra, D. , no exercicio das stias competencias como decano do Colexio Oficial de
Quimicos de Galicia e presidente da Asociacion de Quimicos de Galicia. O Colexio Oficial de Quimicos de
Galicia, entidade constituida o dia 20 de abril de 1952 como Colexio Oficial de Quimicos de Vigo, con domicilio
social na rua Urzaiz, 1 - 2° dta. 36201 Vigo (Pontevedra), e con poder suficiente para a constitucion deste
convenio, segundo consta no Decreto 195/2001, do 26 de xullo, da Conselleria de Xustiza, Interior e Relacions
Laborais polo que se aproban os seus estatutos, actuando como coorganizador da fase local da Olimpiada de
Quimica en Galicia (Olimpiada Galega de Quimica), a partir de agora Colexio Oficial de Quimicos de Galicia,

incluindose a Asociacion de Quimicos de Galicia como entidade organizadora da Olimpiada Galega de Quimica.

As partes recofiécense reciprocamente, no caracter con que intervefien, plena capacidade xuridica para a sinatura

deste convenio e, para tal efecto,
EXPONEN

L. Que o Estatuto de Autonomia de Galicia, na redaccion dada pola Lei organica 1/1981, do 6 de abril, no seu
artigo 31 atribtelle & Comunidade Autéonoma de Galicia a competencia plena da regulacion e administracion do

ensino en toda a sta extension, niveis e graos, modalidades e especialidades.

Ademais, mediante o Real decreto 1763/1982, traspasanse a Comunidade Autonoma de Galicia as funcions e

servizos da Administracion do Estado en materia de ensino non universitario.

II. A Lei organica 2/2006, do 3 de maio, de educacion, modificada pola Lei organica 3/2020, do 29 de decembro,
recolle nos seus artigos 102, 104, 105 ¢ 106 o compromiso das administracions educativas na planificacion da
formacion permanente do profesorado e no fomento das actividades de investigacion e innovacion, garantindo
unha oferta diversificada e gratuita e establecendo as medidas oportunas para favorecer a participacion do

profesorado.

III. No ambito da Administracién autonémica de Galicia, a Conselleria ¢ o departamento que ten atribuidas,
entre outras, as competencias e funcidons en materia de promocion de proxectos de investigacion e innovacion
educativa. Que, para este efecto, co obxecto poder actuar en todos os ambitos sociais, debe colaborar, na medida

do posible, coas diversas institucions e entidades que operan dentro da Comunidade Autébnoma de Galicia.

IV. A Conselleria, mediante a Orde do 14 de maio de 2013 pola que se regula a convocatoria, o recofiecemento, a
certificacion e o rexistro de actividades de formacion permanente do profesorado en Galicia, recolle no seu
artigo 37 a homologacion a participacion do profesorado en proxectos de innovacion impulsados polas
administracions educativas como actividades de formacion permanente. Determina, asi mesmo, que a valoracion
en horas de formacion para cada proxecto de innovacion vira determinada na convocatoria correspondente ata un

maximo de 50 horas por actividade.

V. Que o Colexio Oficial de Quimicos ten entre os seus fins promocionar e fomentar o progreso da sua area de
traballo, o desenvolvemento cientifico e técnico da profesion, asi como a solidariedade profesional e o servizo da
profesion 4 sociedade, asi como colaborar coa Xunta de Galicia ou con calquera outra Administracion ou

organismo publico no exercicio das sllas competencias, nos termos previstos nas leis.

VL. Que ¢ de interese para a Conselleria e o Colexio Oficial de Quimicos establecer un programa de accion para
incentivar e mellorar o ensino e a aprendizaxe da quimica, asi como profundar nos cofiecementos destas materias
no marco do ensino secundario, nos centros de Galicia, a través da organizacion e desenvolvemento da

Olimpiada de Quimica.

VIL Que o Colexio Oficial de Quimicos de Galicia e a Asociacion de Quimicos de Galicia son os responsables

da realizacion da Fase Local da Olimpiada de Quimica en Galicia (Olimpiada Galega de Quimica).

Consecuentemente con todo o indicado, a Conselleria e o Colexio Oficial de Quimicos de Galicia manifestan a

stia vontade de asinar un convenio de colaboracion, de acordo coas seguintes

CLAUSULAS
Primeira. Obxecto

Este convenio ten por obxecto o recofiecemento como actividade de innovacion educativa da preparacion e
acompafiamento do alumnado participante na Olimpiada de Quimica, tanto nas suas fases locais como na

nacional.

Asi mesmo, ten por obxecto promover a formacion dos docentes de ensino secundario e a stia actualizacion
metodoloxica e cientifico-tecnoloxica, asi como fomentar neles a necesidade dunha aprendizaxe activa e
participativa, onde se impulse o método cientifico e, por Ultimo, ampliar as sias competencias profesionais

mediante unha formacion axeitada en temas de innovacion e investigacion educativa.
Segunda. Obrigas do Colexio Oficial de Quimicos de Galicia

Mediante a sinatura deste convenio, o Colexio Oficial de Quimicos de Galicia comprométese a realizar as

seguintes actuacions:

» Elaborar os materiais para a difusion das probas (carteis, folletos, etc...) correspondentes 4 fase local das

olimpiadas.

* Difundir a celebracién da olimpiada, tanto aos centros de ensino galego como a sociedade en xeral,
mediante as redes sociais, os medios de comunicacion, envio da informacién aos centros de ensino, etc...

dandolles prioridade aos centros de ensino con etapas a onde a dita olimpiada vai dirixida.

* Facilitarlle & Conselleria o dito material para a sia difusion nas plataformas de acceso publico especifico

do profesorado.

* Informar ao profesorado de ensino medio da existencia dun recofiecemento e homologaciéon da sua

dedicacion a preparacion e acompafiamento do alumnado para a Olimpiada de Quimica.

* Elaborar as probas correspondentes a fase local e realizar a sta distribucion polas sedes onde tera lugar,

asi como xestionar os locais onde se celebraran as probas.

* A correccion e publicacion dos resultados das fases locais e a comunicacion daqueles participantes que

representan a Galicia na fase nacional.

e Convocar e xestionar o acto de entrega de galardons e diplomas correspondentes & fase local e

comunicarlle 4 Conselleria a sta data, co envio da correspondente invitacion ao acto.

»  Xestionar o desprazamento dos participantes 4 fase nacional, incluindo hospedaxe e/ou manutencion no
caso que non se faga cargo a organizacién da Olimpiada Nacional, asi como facilitar o/a responsable ou

os/as responsables que acompaiiaran os participantes nesa fase.
* Entregarlle & Conselleria unha memoria final de acordo co previsto na clausula oitava deste convenio.

* Respectar a obriga imposta polo artigo 13.5 da Lei organica 1/1996, do 15 de xaneiro de proteccion
xuridica do menor (LOPXM), introducido pola Lei 26/2015, do 28 de xullo, de modificaciéon do
sistema de proteccion & infancia e 4 adolescencia, no sentido de non ser condenado por sentenza firme

por algun delito contra a liberdade e indemnidade sexual.
Terceira. Obrigas da Conselleria
Pola sua parte, a Conselleria comprométese a realizar as seguintes actuacions:

* Apoiar e difundir as fases locais da Olimpiada de Quimica (Olimpiada Galega de Quimica), ¢ a

participacion nas fases nacionais das Olimpiada de Quimica.

* Recofiecer estas fases como actividades de innovacion educativa cunha certificacion ao profesorado
participante equivalente a 15 horas de formacién no caso da fase autondmica e 25 horas na fase

nacional.
Cuarta. Rexistro de convenios

A sinatura deste convenio suporda o consentimento expreso do Colexio Oficial de Quimicos de Galicia a
Administracion para incluir e facer ptblicos os datos referidos ao convenio, de conformidade coa Lei 1/2016, do
18 de xaneiro, de transparencia ¢ bo goberno, e co Decreto 126/2006, do 20 de xullo, polo que se regula o

rexistro de convenios da Xunta de Galicia.
Quinta. Vixencia

Este convenio entrara en vigor o dia seguinte da sta sinatura e estara vixente durante 4 anos desde esa data, de
acordo co establecido no artigo 49 h) da Lei 40/2015, do 1 de outubro, de réxime xuridico do sector publico,

salvo denuncia expresa dunha das partes asinantes cunha notificacion 4 outra con dous meses de antelacion.
Sexta. Comision de coordinacion, seguimento e avaliacion

Coa finalidade de asegurar o cumprimento deste convenio, crearase unha comision de coordinacion, seguimento

e avaliacion composta por dous/duas representantes de cada unha das partes asinantes, presidida polo secretario

% Xacobeo 21-22



%28 XUNTA DE GALICIA 3

(] .
M) ¢ CONSELLERIA DE CULTURA,
EDUCACION E UNIVERSIDADE Quimicos de Gaca

xeral de Educacion e Formacion Profesional ou persoa en quen delegue, e exercendo de secretario/a a persoa

representante do Colexio Oficial de Quimicos de Galicia..

As funcions da comision seran as seguintes:
- Impulsar e apoiar a celebracion da Olimpiada de Quimica, tanto nas suas fases locais como nacionais.
- Velar conxuntamente polo correcto funcionamento das actuacions obxecto deste convenio.
- Aavaliacion das actuacions, unha vez finalizadas.

O réxime xuridico desta comision sera o establecido na Lei 40/2015, do 1 de outubro, de réxime xuridico do

sector publico, para os 6rganos colexiados.
Sétima. Accions de difusion

Na difusion das accions que se poflan en marcha para o desenvolvemento deste convenio (publicidade,
comunicacion, informacion, folletos, etc) figurara de forma expresa o Colexio Oficial de Quimicos de Galicia na

olimpiada conxuntamente coa Conselleria.
Oitava. Xustificacion das actividades

Unha vez rematada a Olimpiada de Quimica, ¢ as correspondentes fases nacionais, desenvolvidas durante o
exercicio no que se aproben as actuacion, sera preceptiva a sua xustificacion por parte do Colexio Oficial de
Quimicos de Galicia ante a Conselleria, a través dunha memoria final de execuciéon na que constara a

certificacion da relacion do profesorado participante.
Novena. Causas de resolucion
Este convenio resolverase polas seguintes causas:
*  Por incumprimento total ou parcial dalgiin dos seus puntos.
*  Polo transcurso do tempo estipulado sen que se culminen as actuacions acordadas.
Décima. Normativa aplicable e xurisdicion

Este convenio ten caracter administrativo e os seus efectos rexeranse polo establecido nas stas clausulas, e
quedara suxeito ao disposto polo Acordo da Xunta de Galicia, do 27 de marzo de 1991, sobre convenios de
cooperacion con outros entes publicos e de colaboracion con particulares, feito publico pola Resolucion da

Conselleria de Economia e Facenda, do 8 de abril de 1991.

Ainda que é un dos excluidos do ambito de aplicacion do Real decreto lexislativo 3/2011, do 14 de novembro,
polo que se aproba o texto refundido da Lei de contratos do sector publico, segundo especifica o seu artigo 4, ao
non previsto aplicaranselle os principios recollidos na citada lei, co fin de resolver as dibidas e omisiéns que

puidesen presentarse.

A xurisdicion contencioso administrativa serd a competente para dirimir as cuestions que puidesen xurdir da

aplicacion deste convenio.

Ao estaren as duas partes conformes co estipulado, asinan dixitalmente este convenio.

O conselleiro de Cultura, Educacién ¢ | O decano do Colexio Oficial de Quimicos de

Universidade Galicia

Roman Rodriguez Gonzalez

